
მუხლი 1.  ზოგადი დებულებები  

  

1. შპს უნივერსიტეტ ალტერბრიჯში აკადემიური და მოწვეული    პერსონალის რაოდენობის 

განსაზღვრის მეთოდოლოგია (შემდგომში - „მეთოდოლოგია“) არეგულირებს უნივერსიტეტში 

საგანმანათლებლო პროგრამების განხორციელებისთვის საჭირო აკადემიური და მოწვეული 

პერსონალის რაოდენობის განსაზღვრის წესს.  

2. მოქმედი საგანმანათლებლო პროგრამების განხორციელებისთვის საჭირო აკადემიური და 

მოწვეული პერსონალ რაოდენობის განსაზღვრა ხორციელდება  სკოლის დეკანისა  და 

პროგრამის ხელმძღვანელების უშუალო ჩართულობით.  

  

მუხლი 2.  აკადემიური და მოწვეული პერსონალის რაოდენობის განსაზღვრის 

მეთოდოლოგია  

 აკადემიური და მოწვეული პერსონალის რაოდენობის განსაზღვრის მეთოდოლოგია 

დაფუძნებულია სტუდენტების კონტიგენტის ზღვრული რაოდენობის განსაზღვრის 

მოდელზე, რომელიც საშუალებას იძლევა განისაზღვროს  საგანმანათლებლო  პროცესის  

ეფექტური განხორციელებისთვის შემდეგი მნიშვნელოვანი ცვლადები: 

1. საგანმანათლებლო პროგრამის განმახორციელებელი პერსონალის რაოდენობის 

განსაზღვრის დროს გათვალისწინებული უნდა იქნას შემდეგი ფაქტორები:  

ა) საგანმანათლებლო პროგრამების სპეციფიკა;  

ბ) საგანმანათლებლო პროგრამებზე არსებული სტუდენტების რაოდენობა;  

გ) სტუდენტთა დაგეგმილი რაოდენობა;  

დ) შესაბამისი კვალიფიკაციის მქონე აკადემიური პერსონალის რაოდენობა;  

 

 

მუხლი 3. აკადემიური და მოწვეული პერსონალის რაოდენობის განსაზღვრისას 

გასათვალისწინებელი სამიზნე ნიშნულები  

1. აკადემიური/მოწვეული პერსონალის რაოდენობა ადეკვატური უნდა იყოს სტუდენტთა 

კონტიგენტის ზღვრული რაოდენობის და თანაფარდობა არ უნდა აღემატებოდეს 1/20. 

მოწვეული პერსონალის თანაფარდობა აკადემიურ პერსონალთან მიმართებაში არ უნდა 

აღემატებოდეს 1/2 - ს.  

2. იმ მოწვეული პერსონალის, რომელიც ახორციელებს პროგრამის სავალდებულო 

სასწავლო/კვლევით კომპონენტს, თანაფარდობა აკადემიურ პერსონალთან მიმართებით არ 

უნდა აღემატებოდეს 1/1;  

3. აფილირებული აკადემიური პერსონალის მინიმალური რაოდენობა არ შეიძლება იყოს 

არსებული აკადემიური პერსონალის 50%-ზე ნაკლები.  

  

მუხლი 4 აკადემიური და მოწვეული პერსონალის დატვირთვა  

  

1. აფილირებული აკადემიური პერსონალის აკადემიური დატვირთვა შედგება - სასწავლო 

დატვირთვისგან, სამეცნიერო/კვლევითი დატვირთვისგან, საკონსულტაციო დატვირთვისგან 

(სტუდენტთა კონსულტაციისთვის განკუთვნილი დრო), სასწავლო უნივერსიტეტის 

მართვაში/გადაწყვეტილების მიღების პროცესში და მის განვითარებაში, საგანმანათლებლო 

პროგრამების შემუშავება/განვითარებაში მონაწილეობისგან;  

2. არააფილირებული აკადემიური პერსონალის აკადემიური დატვირთვა შედგება - სასწავლო 

დატვირთვისგან, საკონსულტაციო დატვირთვისგან (სტუდენტთა კონსულტაციისთვის 

განკუთვნილი დრო), სასწავლო უნივერსიტეტის განვითარებაში, საგანმანათლებლო 

პროგრამების შემუშავება/განვითარებაში  

მონაწილეობისგან. არააფილირებული აკადემიური პერსონალი საკუთარი სურვილით 

შეიძლება ჩაერთოს სასწავლო უნივერსიტეტის მართვის/გადაწყვეტილების მიღების 

პროცესში;  

3. მოწვეული პერსონალის დატვირთვა შედგება - სასწავლო დატვირთვისგან, საკონსულტაციო 

დატვირთვისგან (სტუდენტთა კონსულტაციისთვის განკუთვნილი დრო).  

  

მუხლი 5. აკადემიური/მოწვეული პერსონალის დატვირთვის სამიზნე ნიშნულები  

  

1.აფილირებული აკადემიური პერსონალის დატვირთვის სამინზე ნიშნულებია:  

• სააუდიტორიო/სასწავლო დატვირთვა განისაზღვრება ყოველი სემესტრის დასაწყისში, 

პროგრამის სპეციფიკიდან გამომდინარე, დეკანთან შეთანხმებით;  

• სამეცნიერო/კვლევითი დატვირთვა განისაზღვრება - კვირაში 6-9 საათით (იმის 

გათვალისწინებითაქვს თუ არა ადმინისტრაციული ფუნქცია);  

• საკონსულტაციო დატვირთვა განისაზღვრება - კვირაში 3-12 საათით (იმის 

გათვალისწინებით,რამდენ სასწავლო კურსს უძღვება, აგრეთვე რამდენი სტუდენტის და ა.შ.)  

•  უნივერსიტეტის მართვაში/გადაწყვეტილების მიღების პროცესში მონაწილეობის დრო 

განისაზღვრება - კვირაში 2 საათით;  

• უნივერსიტეტის განვითარებაში, საგანმანათლებლო პროგრამების  

შემუშავება/განვითარებაში მონაწილეობის დრო განისაზღვრება - კვირაში 2 საათით.  

2.არააფილირებული აკადემიური პერსონალის დატვირთვის სამინზე ნიშნულებია:  

• სააუდიტორიო/სასწავლო დატვირთვა განისაზღვრება ყოველი სემესტრის დასაწყისში,  

პროგრამის სპეციფიკიდან გამომდინარე, დეკანთან შეთანხმებით;  

• საკონსულტაციო დატვირთვა განისაზღვრება - კვირაში 3-12 საათით (იმის 

გათვალისწინებით,  

რამდენ სასწავლო კურსს უძღვება, აგრეთვე რამდენი სტუდენტის და ა.შ.);  

• უნივერსიტეტის განვითარებაში, საგანმანათლებლო პროგრამების  

შემუშავება/განვითარებაში მონაწილეობის დრო განისაზღვრება - კვირაში 1 საათით;  

• იმ შემთხვევაში, თუ  უნივერსიტეტის არააფილირებული აკადემიური პერსონალი საკუთარი 

სურვილით ჩართულია  უნივერსიტეტის მართვის/გადაწყვეტილების მიღების პროცესში, 

მისი დატვირთვა ამ აქტივობაში განისაზღვრება - კვირაში 1 საათით.  

3. მოწვეული პერსონალის დატვირთვის სამიზნე ნიშნულებია:  

• სააუდიტორიო/სასწავლო დატვირთვა განისაზღვრება ყოველი სემესტრის დასაწყისში,  

პროგრამის სპეციფიკიდან გამომდინარე, დეკანთან შეთანხმებით;  

• მოწვეული პერსონალის საკონსულტაციო დატვირთვა განისაზღვრება - კვირაში 3-12 საათით 

(იმის გათვალისწინებით, რამდენ სასწავლო კურსს უძღვება, აგრეთვე რამდენი სტუდენტის  

და ა.შ.).  

 4,  საბაკალავრო/სამაგისტრო ნაშრომის ხელმძღვანელისთვის დადგენილი სამიზნე 

ნიშნულები  

http://www.alterbridge.edu.ge/

• საბაკალავრო ნაშრომის ხელმძღვანელის ოდენობა განისაზღვრება შემდეგი 

პროპორციით: ნაშრომის ხელმძღვანელი 1(ერთი) პირი - მაქს. 3 სტუდენტი 

• სამაგისტრო ნაშრომის ხელმძღვანელის განისაზღვრება შემდეგი პროპორციით: 

ნაშრომის ხელმძღვანელი 1 (ერთი) პირი - მაგისტრატურის მაქს. 3 სტუდენტი. 

 

4.აკადემიური/მოწვეული და აფილირებული პერსონალის დატვირთვის ზღვრული 

ოდენობები ასევე განისაზღვრება უნივერსიტეტში მოქმედი დოკუმენტით: ,,პერსონალის 

ზღვრული დატვირთვის წესი’’  

  

მუხლი 6. დასკვნითი დებულებები  

  

1. წინამდებარე წესი მტკიცდება რექტორის ბრძანებით და მასში ცვლილების შეტანა 

შესაძლებელია რექტორის ბრძანების საფუძველზე;  

2. წესი ძალაშია რექტორის მიერ მისი ხელმოწერისთანავე.  

